Ανδοκίδης, Περί των μυστηρίων 106-107
[106] Ἵνα δὲ εἰδῆτε, ὦ ἄνδρες, ὅτι τὰ πεποιημένα ὑμῖν εἰς ὁμόνοιαν οὐ κακῶς ἔχει, ἀλλὰ τὰ προσήκοντα καὶ τὰ συμφέροντα ὑμῖν αὐτοῖς ἐποιήσατε, βραχέα βούλομαι καὶ περὶ τούτων εἰπεῖν. οἱ γὰρ πατέρες οἱ ὑμέτεροι γενομένων τῇ πόλει κακῶν μεγάλων, ὅτε οἱ τύραννοι μὲν εἶχον τὴν πόλιν, ὁ δὲ δῆμος ἔφευγε, νικήσαντες μαχόμενοι τοὺς τυράννους ἐπὶ Παλληνίῳ, στρατηγοῦντος Λεωγόρου τοῦ προπάππου τοῦ ἐμοῦ καὶ Χαρίου οὗ ἐκεῖνος τὴν θυγατέρα εἶχεν, ἐξ ἧς ὁ ἡμέτερος ἦν πάππος, κατελθόντες εἰς τὴν πατρίδα τοὺς μὲν ἀπέκτειναν, τῶν δὲ φυγὴν κατέγνωσαν, τοὺς δὲ μένειν ἐν τῇ πόλει ἐάσαντες ἠτίμωσαν. [107] ὕστερον δὲ ἡνίκα βασιλεὺς ἐπεστράτευσεν ἐπὶ τὴν Ἑλλάδα, γνόντες τῶν συμφορῶν τῶν ἐπιουσῶν τὸ μέγεθος καὶ τὴν παρασκευὴν τὴν βασιλέως, ἔγνωσαν τούς τε φεύγοντας καταδέξασθαι καὶ τοὺς ἀτίμους ἐπιτίμους ποιῆσαι καὶ κοινὴν τήν τε σωτηρίαν καὶ τοὺς κινδύνους ποιήσασθαι. πράξαντες δὲ ταῦτα, καὶ δόντες ἀλλήλοις πίστεις καὶ ὅρκους μεγάλους, ἠξίουν σφᾶς αὐτοὺς προτάξαντες πρὸ τῶν Ἑλλήνων ἁπάντων ἀπαντῆσαι τοῖς βαρβάροις Μαραθῶνάδε, νομίσαντες τὴν σφετέραν αὐτῶν ἀρετὴν ἱκανὴν εἶναι τῷ πλήθει τῷ ἐκείνων ἀντιτάξασθαι: μαχεσάμενοί τε ἐνίκων, καὶ τήν τε Ἑλλάδα ἠλευθέρωσαν καὶ τὴν πατρίδα ἔσῳσαν.
Λεξιλογικά
ἐπίσταμαι: με απαρ., ξέρω πως να κάνω κάτι, είμαι βέβαιος ή πιστεύω ότι κάτι είναι έτσι

ἀφανίζομαι: κάνω κάτι αφανές, απομακρύνω, εξαλείφω 

πιπράσκω: πουλιέμαι, πωλούμαι, ιδίως προς εξαγωγή 

οἰκία: κτίριο, σπίτι, οίκος ή οικογένεια από την οποία κατάγεται κάποιος 

τριηραρχέω-ῶ: είμαι τριήραρχος, κυβερνώ τριήρη, εξοπλίζω τριήρη στην υπηρεσία του δημοσίου

φείδομαι: λυπάμαι, ευσπλαχνίζομαι, είμαι ελεήμων

καταλείπω: εγκαταλείπω, παρατώ, αφήνω, απαρνιέμαι, παραχωρώ, αφήνω στην τύχη

Να γίνει πλήρης συντακτική αναγνώριση του κειμένου
Ασκήσεις γραμματικής
ἄνδρες, πόλει, παῖδας: να γραφτεί η κλητική ενικού.

καταλειφθέντας, ἐστερημένους: να γραφτεί ο ίδιος τύπος της μετοχής σε όλους τους χρόνους της μέσης και παθητικής φωνής.
